

ՀԻՄՆԱՎՈՐՈՒՄ
  «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է ՀՀ կրթության, գիտության, մշակույթի և սպորտի նախարարությանը 2024 թվականի պետական բյուջեով կապիտալ ծարագրերի իրականացման համար հատկացված միջոցների հաշվին կատարել վերաբաշխում՝ 16,826․0 հազար դրամ գումարի չափով (բյուջետային ծախսերի տնտեսագիտական դասակարգման «Կապիտալ դրամաշնորհներ պետական և համայնքային ոչ առևտրային կազմակերպություններին» հոդվածով)։
Վերոնշյալ ծախսերի կատարման համար նվազեցվում է ՀՀ 2024 թվականի պետական բյուջեի 1168 ծրագրի 32001 միջոցառմամբ Հայաստանի պետական սիմֆոնիկ նվագախումբին ամրացված շենքի վերակառուցման համար նախատեսված գումարի մի մասը (փաստաթղթերում կատարվում է ինտերիերի մասով լրացում և դրանք դեռ պետք է փորձաքննվեն, արդյունքում՝ մինչև տարեվերջ նախատեսված գումարի ամբողջական իրացումն անիրատեսական է), որի հետագայում ամբողջական կամ մասնակի վերականգնման անհրաժեշտությունը բացակայում է: 
Ընթացիկ իրավիճակը և խնդիրները.
	Նախագծով գումար է հատկացվում Ալբերտ Ազարյանի արձանի պատրաստման և տեղադրման աշխատանքների և հարակից ծառայությունների գծով ծախսերի փոխհատուցման համար։ Օլիմպիական խաղերի եռակի չեմպիոն, աշխարհի ու Եվրոպայի չեմպիոն Ալբերտ Ազարյանը վախճանվել է 2023 թվականի սեպտեմբերի 5-ին՝ 94 տարեկանում: Հայ մեծանուն մարմնամարզիկ, ֆիզիկական կուլտուրայի և սպորտի վաստակավոր գործիչ Ալբերտ Ազարյանը օլիմպիական խաղերի եռակի, աշխարհի քառակի և Եվրոպայի կրկնակի չեմպիոն է։ Նա մասնակցել է մրցումների աշխարհի 49 երկրում, նվաճել է 45 ոսկյա, 42 արծաթյա և 10 բրոնզե մեդալներ: ԽԱՀՄ առաջնություններում 11 անգամ արժանացել է չեմպիոնի կոչման։ Մարմնամարզության միջազգային ֆեդերացիայի հավաստագրման համաձայն՝ օղակների վրա նրա կատարած վարժությունների համալիրը պաշտոնապես անվանակոչվել է «Ազարյանական խաչ»։ «Օղակների արքա» Ալբերտ Ազարյանի աճյունն ամփոփվել է Կոմիտասի անվան պանթեոնում։ Ս․ թ․ սեպտեմբերի 5–ին լրացել է վերջինիս մահվան 1 տարին և պանթեոնում տեղադրվել է Ազարյանի տապանաքարը և արձանը։ Արձանի ձեռքբերման և տեղադրման համար «Ալբերտ Ազարյանի անվան մարմնամարզության օլիմպիական հերթափոխի մանկապատանեկան մարզադպրոց» ՀՈԱԿ–ը պայմանագիր է կնքել արձանի քանդակագործի հետ (առկա է գրանցված հեղինակային իրավունք)` «Գնումների մասին» օրենքի 15–րդ հոդվածի 6–րդ մասին համապատասխան։ Պայմանագրերի ընդհանուր արժեքը կազմում է 16,826.0 հազար դրամ։ ՀՀ կառավարության 2006 թվականի նոյեմբերի 23-ի N 1910-Ն որոշման N 6 հավելվածի 6-րդ կետի «բ» ենթակետի համաձայն Հասարակության և պետության հանդեպ հատուկ ծառայություններ ունեցած քաղաքացիների մահարձանի պատրաստման և տեղադրման, ինչպես նաև գերեզմանի բարեկարգման աշխատանքների իրականացման համար ՀՀ պետական բյուջեից հատկացվող ֆինանսական միջոցների հաշվարկը չպետք է գերազանցի 2,277.41 հազ. դրամ հաստատագրված գումարը, ինչը բավարար չէ արձանի ձեռքբերման պայմանագրերի ֆինանսավորման համար։ Այդ իսկ պատճառով Նախարարությունը որոշել է արձանի պատրաստման և տեղադրման մնացած ծախսերի փոխհատուցման համար անհրաժեշտ գումարը հատկացնել այլ ծրագրերով նախատեսված միջոցների հաշվին։ Արձանի, տապանաքարի պատրաստման և տեղադրման, գերեզմանի բարեկարգման աշխատանքների ընդհանուր արժեքը կազմել է 18,396.2 հազար դրամ, որից 1,570.2 հազար դրամը՝ արձանի և տապանաքարի տեղադրման համար անհրաժեշտ հողային աշխատանքների և գերեզմանի բարեկարգման աշխատանքներն գումարն է։ Տարբերությունը գումարած հեղինակի հոնորարից առաջացող եկամտային հարկի գումարը կազմում է 16,826.0 հազար դրամ, որը կհատկացվի Ազարյանի անվան մարզադպրոցին։ Մարզադպրոցի աջակցությամբ է կազամկերպվել արձանի պատրաստման ողջ գործընթացը, մարզադպրոցը ստացել է նաև Ազարյանի ժառանգորդի լիազորագիրը ՀՀ վարչապետի համապատասխան որոշմամբ հատկացվող գումարի տնօրինման համար։


Կարգավորման նպատակը և բնույթը. 
	Որոշման նախագծի ընդունմամբ կիրագործվեն Ալբերտ Ազարյանի արձանի ձեռքբերման գործընթացները։
 
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կապահովվի Ալբերտ Ազարյանի արձանի ֆինանսավորումը ։

Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2024 թվականի պետական բյուջեի մասին» օրենքում վերաբաշխում և փոփոխություն, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում։

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Կապը ռազմավարական փաստաթղթերի հետ բացակայում է։

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:



